
,,...ისინი ბევრს მატებენ ჩვენს თემს, ჩვენს 
ადგილობრივ მოსწავლეებს აჩვენებენ ადგილებს, 
რომელთა სტუმრობაზეც მხოლოდ ოცნებობდნენ 
და აცნობენ კულტურას, რომელზეც წარმოდგენა 
არ ჰქონდათ, რომ მათისაგან განსხვავდებოდა. 
ამ ყველაფრის საუკეთესო ნაწილი არის ის, რომ 
გაცვლითი მოსწავლეები ისე მიყვარს, როგორც ჩემი 
საკუთარი შვილები. ისინი ჩემს გულს იკავებენ და 
მუდამ იქ რჩებიან. ძალიან ბედნიერი ვარ როცა 
უკან ბრუნდებიან ან როცა მესმის მათი მიღწევების, 
უნივერსიტეტის დასრულებისა და ზოგადად იმის 
შესახებ, თუ როგორ ცხოვრობენ ზრდასრულ ასაკში.’’
— FLEX პროგრამის მოსწავლის მასპინძელი მშობელი

„FLEX პროგრამა საუკეთესო რამაა, რაც ჩემი 
შვილის ცხოვრებაში მომხდარა. შემიძლია ვთქვა, 
თუ რამდენად შეცვლილი და ჩამოყალიბებულია. 
მას ჰქონდა შესაძლებლობა შეესწავლა სხვა 
კულტურა მასპინძელ ოჯახთან თანაცხოვრებით 
და გამოეცადა ამერიკელი თინეიჯერის ცხოვრება. 
FLEX მას დაეხმარა არა მხოლოდ პიროვნულ 
ზრდაში, არამედ მეც დამანახა,  თუ როგორია 
ამერიკული კულტურა. მშობლები ხშირად ღელავენ 
შვილების უსაფრთხოებაზე ოკეანის გადაღმა უცნობ 
ოჯახში, თუმცა მასპინძელი ოჯახები, FLEX-ის და 
ამერიკული საბჭოების წარმომადგენლები არიან 
ძალიან გულისხმიერები.“

— FLEX პროგრამის სტუდენტის მშობელი 

რა არის FLEX პროგრამა?რა არის FLEX პროგრამა?
1992 წელს, იმჟამინდელმა სენატორმა ბილ ბრედლიმ შექმნა თანადაფინანსება 
კონგრესმენ ჯიმ ლიჩთან ერთად, რათა შექმნილიყო ისტორიული კანონი FLEX 
პროგრამის მხარდასაჭერად. ამ კანონპროექტის დაფინანსებას მხარი დაუჭირა 
ამერიკის შეერთებული შტატების კონგრესმა, რითაც მეგობრობის ხელი გაუწოდა 
ყოფილი საბჭოთა კავშირის ქვეყნებში მცხოვრებ ხალხს. მას შემდეგ კი პროგრამა 
სხვა ქვეყნებშიც გავრცელდა. FLEX სრულად ფინანსდება ამერიკის შეერთებული 
შტატების მთავრობის მიერ და მას ადმინისტრირებას სახელმწიფო დეპარტამენტის 
განათლებისა და კულტურის საქმეთა ბიურო უწევს. პროგრამა უზრუნველყოფს 
კონკურსის პრინციპზე დაყრდნობით შერჩეული საშუალო სკოლის მოსწავლეების 
დაფინანსებას; ერთი აკადემიური წლის მოხალისე ამერიკელ მასპინძელ ოჯახებში 
გასატარებლად, ამერიკულ სკოლაში სასწავლებლად და შტატებსა და მსოფლიოს 
სხვადასხვა ქვეყანას შორის ურთიერთობის ჩამოყალიბების ხელშესაწყობად. 

FLEX პროგრამას ათასობით ამერიკის მოქალაქისა და იქ არსებული ადგილობრივი 
საშუალო სკოლების თანადგომით ხორციელდება, რომლებიც მასპინძლობენ, ასწავლიან 
და მხარს უჭერენ მოსწავლეებს ყოველგვარი ფინანსური დაინტერესების გარეშე. 

FLEX-ის არსებობის 28-ე წელს, პროგრამა საშუალო სკოლების 29 000-ზე მეტ 
მოსწავლეს სთავაზობს დაფინანსებას. ძირითადად, ყოველწლიურად 900-დან 1000-
მდე მოსწავლე სწავლობს აშშ-ში FLEX პროგრამით.

ვინ ახორციელებს პროგრამას?ვინ ახორციელებს პროგრამას?
საერთაშორისო განათლების ამერიკული საბჭოები ორგანიზებას უწევს 
პროგრამის შესარჩევ ეტაპებს, ორიენტაციასა და პროგრამის ფარგლებში არსებულ 
მგზავრობასთან დაკავშირებულ საკითხებს. ამერიკული საბჭოები 1974 წელს 
დაარსდა და წარმოადგენს საერთაშორისო არაკომერციულ ორგანიზაციას, რომელიც 
მუშაობს სხვადასხვა ქვეყნებს შორის ორმხრივ ურთიერთგაგების გაუმჯობესებაზე, 
ინდივიდებს შორის იდეების გაცვლასა და განათლების საშუალებით 
თანამშრომლობის გაღრმავებაზე. 40 წელზე მეტია, რაც ამერიკული საბჭოები ქმნის, 
ახორციელებს და მხარს უჭერს ინოვაციურ პროგრამებს აშშ-ში, ევროპაში, ევრაზიაში, 
შუა აღმოსავლეთში, აზიასა თუ აფრიკაში ათი ათასობით მონაწილისათვის. 
ეს ყოველივე მოიცავს ამერიკის მთავრობის მიერ დაფინანსებულ რამდენიმე 
პროგრამას საშუალო სკოლის მოსწავლეებისთვის (FLEX-ის გარდა) უნივერსიტეტის 
სტუდენტებისათვის, მასწავლებლებისა და პროფესორებისათვის.

FLEX პროგრამას მხარს უჭერს ამერიკაში არსებული ბევრი სხვა არაკომერციული 
ორგანიზაცია. აშშ-ს მთავრობა მათ სთხოვს პროგრამის მონაწილეების ამერიკელ 
მასპინძელ ოჯახებში განთავსებასა და ადგილობრივი აქტივობების ორგანიზებას 
გაცვლითი წლის განმავლობაში.

რას ფარავს დაფინანსება?რას ფარავს დაფინანსება?
FLEX პროგრამის გრანტი ფარავს შემდეგს:

• ორმხრივ ქვეყნის შიდა და საერთაშორისო მგზავრობას (საკუთარი ქვეყნიდან 
შეერთებულ შტატებამდე და უკან) 

• ყოველთვიურ სტიპენდიას, რომელიც ეხმარება მოსწავლეს ჩაერთოს სოციალურ 
აქტივობებში და შეიძინოს საჭირო პირადი ნივთები

• საცხოვრებელს ერთი წლის განმავლობაში  წინასწარ შერჩეულ და შემოწმებულ 
ამერიკელ მასპინძელ ოჯახში 

• აშშ-ს საჯარო სკოლაში ჩარიცხვას
• პროგრამის საორიენტაციო აქტივობებს, პროგრამის დაწყებამდე და ჩამოსვლის 

შემდგომ მომზადების ჩათვლით
• პროგრამის ორგანიზებულ აქტივობებს აშშ-ში, ადგილობრივ დონეზე 
• სამედიცინო დაზღვევას, რომელიც არ ითვალისწინებს წინასწარ არსებულ 

დაავადებებსა და სტომატოლოგიურ მომსახურებას

როგორ ხდება მოსწავლეთა ტესტირება და როგორ ხდება მოსწავლეთა ტესტირება და 
შერჩევა?შერჩევა?    მოსწავლეები მონაწილეობას მიიღებენ  რამოდენიმე ეტაპიან ონლაინ 
კონკურსში. ნახევარფინალის დროს, მოსწავლეები და მათი მშობლები ესწრებიან 
საინფორმაციო შეხვედრას, რათა პროგრამის შესახებ დეტალურად შეიტყონ. ამის 
შემდეგ, მოსწავლეები გადიან ინდივიდუალურ გასაუბრებას ამერიკული საბჭოების 
თანამშრომლებთან, წერენ ინგლისური ენის სტანდარტულ ტესტსა და თემებებს, 
ზედამხედველობის ქვეშ. ასევე, მიიღებენ პროგრამის ოფიციალურ აპლიკაციას, 
რომელიც უნდა ჩაბარდეს  ამერიკულ საბჭოებს ორი კვირის ვადაში.

შერჩევა ეფუძნება მოსწავლის დამსახურებასა  და  ერთ წლიანი პროგრამისთვის 
მზაობის უნარის წარმოჩენას, რომელიც გამყარებულია მოსწავლის აპილიკაციაში 
მოყვანილი მტკიცებულებით. ინგლისური ენის ცოდნა მნიშვნელოვანია, მაგრამ არა 
შერჩევის მთავარი ელემენტი. მოსწავლეებმა, ასევე უნდა წარადგინონ სამედიცინო 
შეფასება. ჯანმრთელობის მდგომარეობა უნდა იყოს შესაბამისი, რათა შეძლონ 
პროგრამაში მონაწილეობის მიღება.

შერჩევის პროცესი სრულდება გაზაფხულზე და ყველა აპლიკანტი მიიღებს 
შეტყობინებას საკუთარი სტატუსის შესახებ მაისის შუა რიცხვებისთვის. შერჩეული 
ფინალისტები დაესწრებიან წინა გასამგზავრებელ საორიენტაციო ტრენინგებს საკუთარ 
ქვეყნებში ივნისში ან ივლისში და აშშ-ში გაემგზავრებიან ივლისსა და აგვისტოში. 
მოსწავლეები ბრუნდებიან საკუთარ ქვეყნებში შემდეგი წლის მაის-ივნისში. პროგრამის 
დასრულებისას FLEX-ის სტუდენტები აუცილებლად უნდა დაბრუნდნენ საკუთარ 
ქვეყნებში ამერიკული საბჭოების მიერ დანიშნულ თარიღში. არანაირი მიზეზის გამო 
პროგრამისთვის მიღებული ამერიკის ვიზა არ შეიცვლება ან  გადავადდება პროგრამის 
დასრულების შემდეგ. 

რას შევიძენ გაცვლითი გამოცდილებიდან? რას შევიძენ გაცვლითი გამოცდილებიდან?   FLEX 
პროგრამა მოსწავლეებს სთავაზობს შესაძლებლობას გაიგონ მეტი ამერიკელი ხალხისა 
და კულტურის შესახებ. FLEX-ის მონაწილეები წარმოადგენენ ახალგაზრდა ელჩებს, 
რომლებიც ამერიკელებს ასწავლიან საკუთარი ქვეყნის ხალხსა და კულტურაზე. ისინი 
სწავლობენ სხვა კულტურების დაფასებასა და მათ მიმართ უფრო სენსიტიური ხდებიან, 
საკუთარ თავზე ცდიან პიროვნულ ზრდასა და განვითარებას და უკეთ მომზადებულნი 
ხვდებიან მზარდ ურთიერთდამოკიდებულ მსოფლიოს.  მოსწავლეები უახლოვდებიან 
ამერიკელ მასპინძელ ოჯახებს და მასპინძელ თემს.  აყალიბებენ ურთიერთობებს, 
რომლებიც ხშირად სიცოცხლის ბოლომდე გრძელდება. ბევრი კურსდამთავრებული 
სახლში დაბრუნებისას სწავლას აგრძელებს პრესტიჟულ უნივერსიტეტში და საქმდება 
ისეთ სამსახურში, სადაც იყენებს იმ უნარ-ჩვევებს, რომლებიც შეიძინა აშშ-ში ყოფნისას. 

რა უნდა გაითვალისწინოთ FLEX-ში რა უნდა გაითვალისწინოთ FLEX-ში 
მონაწილეობამდე?მონაწილეობამდე?
მოსწავლემ, რომელიც დაინტერესებულია ამ პროგრამით, უნდა გაითვალისწინოს 
რამდენიმე შესაძლო უარყოფითი მხარეც: 

• მოუწევს თუ არა მას სასწავლო წლის განმეორება უკან დაბრუნების შემდეგ
• ჩამოვა თუ არა იგი დროულად, რათა ჩააბაროს სასკოლო/უნივერსიტეტის მისაღები 

გამოცდები? FLEX-ის სტუდენტები საკუთარ ქვეყნებში ბრუნდებიან მაისის ბოლოს 
ან ივნისში. 

• გადადებს თუ არა უნივერსიტეტი მის მიღებას თუ ის დროულად ვერ დაბრუნდება
• მოუწევს თუ არა მას სამხედრო სამსახური საკუთარ ქვეყანაში დაბრუნების შემდეგ.
• დაასრულებს თუ არა იგი სწავლას კარგი ნიშნებითა და ოქროს მედლით საკუთარ 

სკოლაში.

და ბოლოს, მიუხედავად იმისა, რომ მოსწავლეები ისწავლიან აშშ-ს საჯარო სკოლებში, 
სასწავლო პროგრამა არსებითად განსხვავდება სხვა ქვეყნებისგან და მოსწავლე 
სავარაუდოდ იმავე სასწავლო მასალას არ გაივლის, რასაც მისი თანატოლები გადიან 
მის ქვეყანაში.

ვის შეუძლია პროგრამაში მონაწილეობის მიღება?ვის შეუძლია პროგრამაში მონაწილეობის მიღება?    
კონკურსი FLEX-ის დაფინანსების მოპოვებისათვის დამსახურებაზეა დაფუძნებული. 
იგი  ღია და უფასოა მათთვის, ვინც აკმაყოფილებს ქვემოთ მოცემულ მოთხოვნებს. 
კონკურსში მონაწილეობის მიღება შეუძლიათ შეზღუდული შესაძლებლობების 
მქონე მოსწავლეებსაც. FLEX-ის ფინალისტებს შორის, ყოველწლიურად საშუალოდ 
20 შშმ მოსწავლეა, რომელიც აკმაყოფილებს იმ კრიტერიუმებს, რა კრიტერიუმებიც 
ვრცელდება პროგრამის სხვა მონაწილეებზე. მოსწავლეებს პროგრამაში მონაწილეობის 
მიღება შეუძლიათ მხოლოდ ერთხელ შესარჩევი ეტაპის ციკლის განმავლობაში.

მონაწილეობის უფლების მქონე კანდიდატი უნდა: 
1. აკმაყოფილებდეს მისი ქვეყნისთვის დადგენილ ასაკობრივ და სასკოლო 

კრიტერიუმებს (იხილეთ ცხრილი)
2. ირიცხებოდეს სკოლის საშუალო საფეხურზე მონაწილეობის მიღებისას 
3. ჰქონდეს კარგი აკადემიური მოსწრება 
4. ფლობდეს და წარმოაჩინოს ინგლისური ენა რეგისტრაციისას
5. აკმაყოფილებდეს აშშ-ს ვიზის მოთხოვნებს 
6. იყოს საქართველოს მოქალაქე.

ვის არ შეუძლია მონაწილეობის მიღება? ვის არ შეუძლია მონაწილეობის მიღება?   
მოსწავლეს არ აქვს უფლება მიიღოს პროგრამაში მონაწილეობა, თუ:

• არ აკმაყოფილებს კრიტერიუმებს (1-6) 
• ბოლო 5 წლის განმავლობაში უცხოვრია აშშ-ში 90 დღეზე დიდხანს 

მის ოჯახის წევრებს:
• აქვთ განაცხადი გაკეთებული აშშ-ში ემიგრაციაზე
• აპირებს ემიგრაციას ან უკვე ემიგრირებულია აშშ-ში

რას არ ფარავს პროგრამა?რას არ ფარავს პროგრამა?
FLEX-ის პროგრამა არ ფარავს შემდეგ ხარჯებს:

•  ნებისმიერ ხარჯს, რაც დაკავშირებულია საერთაშორისო პასპორტის აღებასთან
•  პირად ხარჯებს, რომელსაც არ ფარავს თვიური სტიპენდია
•  ბარგის გადაჭარბებული წონის ხარჯებს

ვის შეუძლია მონაწილეობის მიღება?ვის შეუძლია მონაწილეობის მიღება?

ქვეყანა
სასკოლო 
კრიტერიუმი*

ასაკობრივი 
კრიტერიუმი

საშუალო სკოლის 
დამთავრებული ან 
დამამთავრებელი 

საფეხურის მოსწავლეები

საქართველოსაქართველო 9,10 ან 11 01.01.2004-
15.07.2006 არ შეუძლია მონაწილეობა

*დამამთავრებელი კლასის მოსწავლეებს, რომლებსაც სავალდებულო სამხედრო 
სამსახური აქვთ გასავლელი, არ შეუძლიათ პროგრამაში მონაწილეობის მიღება. 
შენიშვნა: თუ მოსწავლეები ამერიკაში გამგზავრებამდე გადადიან კლასში, რომელიც არ 
ჯდება კრიტერიუმებში,  ვერ მიიღებენ მონაწილეობას.


